
 پوخته

دید و گۆشەوە سەیرکراوە، هەر    ازبوون و ئەرک و سەرچاوەى داهێنانەکەیەوە؛ لە زۆرو ا جی  -شیعرەوە  -چەمکى شاعیر؛ لە سایەى داهینانەکەیەوە

رکردن بووە، وەک شێت، داهێنەر، خاوەن بەهرە و ئەزموون... ناسێنراوە، ئەمەش پەیوەستە بە  لەسە  لەکۆنەوە تا ئەمڕۆشى لەگەڵدابێت؛ جێگەى هەڵوەستە 

 .ەىبینینە جیاوازەکان و ڕۆڵ و پێگەى داهێنانەک

ب  دەقەشیعرەکانیدا  لە  گێڕاوە،  بەرچاوى  ڕۆڵى  بوارەکەدا  لە  و  کوردى  هاوچەرخى  ئەدەبى  داهێنەرەکانى  شاعیرە  لە  یەکێکە  هەڵمەت؛  ە  لەتیف 

-ناڕاستەوخۆ و بەشێوەى ڕاستەوخۆ -ەیەکى بەرفراوان لە بارەى تایبەتمەندى شاعیر و ئەرکەکانییەوە دواوە، تێیدا بۆچوون و تێگەیشتنى لەبارەى شاعیرەوە شێو 

 دەربڕیوە، لەم توێژینەوەیەدا هەوڵدراوە؛ ڕێکخستن و خستنەڕوو و شیکردنەوەیان بۆ بکرێن. 

پێ لە:  پێکهاتووە  بە شێوەیەکى    شەکى،توێژینەوەکە  یە،  لە دیدە جیاوازەکانەوە"  "چەمکى شاعیر  ناونیشانى:   بە  یەکەم  بەشى  پوختە، دووبەش: 

ل شاعیرەوە؛  چەمکى  لەبارەى  و  و دە  تیۆرى  جیاوازى  لایەنى  تێیدا  کە  باسکراون،  ڕاستى(  و  شاعیر  ئاسایی،  مرۆڤى  و  شاعیر   ( ناونیشانەکانى:  بە  تەوەردا؛  و 

ینینى شاعیر لە دیدى فەیلەسوف و ڕەخنەگرانەوە خراونەتەڕوو، بەشى دووەم بە ناونیشانى: "چەمکى شاعیر لە دەقى شیعری لە تیف  انى بتێڕوانینە جیاوازەک

،  نییە   هەڵوەستە لەسەر بۆچوونەکانى لەتیف هەڵمەت لەبارەى شاعیرەوە کراون، لە پێنج تەوەردا بە ناونیشانەکانى: ) شاعیریی بۆ ترسنۆکەکان  ،ە ی  هەڵمەتدا"

ل خراونەتەڕوو،  شێتى(  و  شاعیریی  شاعیر،  ڕۆڵى  و  پێگە  کەسیدا،  بەرژەوەندیی  و  سروشتبەرزى  لەنێوان  شاعیریى  مامەخەمەیی،   یان  تایی  ۆ کە  شاعیریی 

خراونەتەڕو  بەکارهاتووەکانیش  سەرچاوە  لیستى  لەپاشاندا  کورتکراوەنەتەوە،  خاڵدا  پێنج  لە  توێژینەوەکە  ئەنجامى  هە توێژینەوەکەشدا  پوختەى  و،  روەها 

 توێژینەوەکە بە زمانەکانى عەرەبى و ئینگلیزى دانراون.  

 

 سەرچاوەى شیعر.ئەرکى شاعیر،  ،ونشاعیر، شاعیریی، لەتیف هەڵمەت، یاخیبو   :کلیلەوشەى توێژینەوە

 

 : كیه پێش. 1

جیا  هەیە،  تایبەتى  پێگەى  ئەدەبیدا  کایەى  و  پڕۆسە  لە  شیعری  دەقى  داهێنەرى  وەک  پەراوێزخستنى  کردنەشاعیر  و  وە 

–  بى لەدەق و کاریگەرى بەسەر وەرگرانەوە؛ کارێکى ناپەسندە، چونکە شاعیر جەمسەرى یەکەمى کایەکەیە، بۆیە لە ڕەخنەى ئەدە

کۆندا   ڕەخنەى  لە  تازەشدا  -بەتایبەت  ڕەخنەى  لە  تەنانەت  لێتێبگەن،  هەوڵدراوە  و  پێدراوە  گرنگى  مەرگى    –زۆر  سەرەڕاى 

خودى  جێگە  هەر  -نووسەریش چونکە  نییە،  ئاسان  وا  کارێکى  شاعیر  ناساندنى  و  لەسەرکردن  هەڵوەستە  هەروەها  بایەخبووە،  ى 

ک بەرهەمەکەیەوە؛  بە  پەیوەستە  جا  یشە  چەمکەکە  ترەوە،  چەمکى  کۆمەڵێک  بە  پەیوەستە  و  ئاڵۆزە  چەمکێکى  شیعریش  عرە، 

 بەمشێوەیە درێژدەکێشێت و لە دیدى جیاوازەوەش سەیردەکرێت.

 شانى توێژینەوەکە: ناونی

"لەتیف   شیعرەکانى  سۆنگەى  لە  هەڵمەتدا(  لەتیف  شیعری  دەقى  لە  شاعیر  )چەمکى  توێژینەوەکەمان:  ناونیشانى 

 لەبارەى چەمکى شاعیرەوە.   "هەڵمەت "ى گرتووە، هەوڵێکە بۆ دەرخستن و شیکردنەوەى ڕوانینەکانى  وەچار هەڵمەت"ەوە سە

 هۆکارى هەڵبژاردنى ناونیشانەکە:

هۆکارى هەڵبژاردنى ناونیشانى توێژینەوەکەمان پەیوەستە بە کۆمەڵێک هۆکارەوە، لەوانە: ) مەبەست لە چەمکى شاعیر و               

ڕەنگد کوردیو انەچۆنیەتى  هاوچەرخى  شیعری  دەقى  لە  وەرگیراون(،  ەى  نموونە  بە  هەڵمەت"  "لەتیف  شیعرییەکانى  دەقە  دا، 

اعیرە دیار و بەرچاوانەى ڕۆڵى سەرەکى بینیوە لە نوێخوازیی شیعرى کوردیدا و ناوێکى  لەو شهەروەها )لەتیف هەڵمەت؛ یەکێکە  

نى لەبارەى شاعیرەوە؛ جێگەى بایەخ و هەڵوەستە لەسەرکردنە(، لەگەڵ  ەکانیندیار و شاعیرێکى گەشاوەیە لە بوارەکەدا، بۆیە تێڕوا 

بەرفرا شێوەیەکى  بە  شاعیر  چەمکى  ڕەنگدانەوەى   ( لئەمانەشدا  دیاریکردنى  وان  و  هەڵمەتدا  تیف  لە  شیعرییەکانى  دەقە  ە 

 جیاوازبوون و ئەرک و پێگە و ڕۆڵەکەى لە زۆر ڕووەوە(.

   ئامانجى توێژینەوە:

ەکەمان تێگەیشتنە لە چەمکى شاعیر و چۆنیەتى ڕەنگدانەوەى لە دەقە شیعرەکانى لەتیف هەڵمەتدا، بە  ینەو ێژو ت ئامانجى 

 و لێکدانەوەى بۆچوونەکانى هەڵمەت لەبارەى شاعیرەوە. نەوە ئامانجى خستنەڕوو و شیکرد

   سنوورى کارى توێژینەوە: 

بەستراوە هەڵمەت"  لەتیف  "دیوانى  بە  پشت  توێژینەوەدا  ساڵى  کۆبەر   کە،  لەم  لە  و  چاپکراوە،    ٢٠١٤هەمەکانیەتى  دا 

بچکۆڵەکەماکۆم )خوا و شارە  لەوانە:  لە خۆگرتووە،  نامیلکەى شیعرى شاعیرى  تر  ١٩٧٠ن  ەڵێک  دایکبوونێکى  لە  بۆ  )ئامادەبوون   ،)

و دەبێ و تەواو  تەوا  ىیەوە(، ) ئەو هۆنرا ١٩٧٨(، ) گەردەلوولى سپى  ١٩٧٧(، ) پرچى ئەوکچە ڕەشماڵى گەرمیان و کوێستانمە  ١٩٧٣

) وشەى جوان گوڵە گوڵ  ١٩٧٩نابێ   ) سرودى هەژاران  ١٩٧٩(،   ناکات  ١٩٨٣(،  ) ئەم ڕووبارە وشک  گ١٩٩١(،   ( لەتیف  ورکەک (،  انى 

  نى ( ) ددانى پاشەڕۆژ وەکو ددا٢٠٠١(، ) تەبایی و ململانێر نێوان هاووڵاتییە ئەلیکترۆنییەکانى کۆمارى لەتیف هەڵمەت  ١٩٩٧هەڵمەت  

 ییە(، ... .نگ سپەج

 :وه توێژينه ميتۆدى  

 وەکەدا پەیڕەوى میتۆدى  وەسفى  شیکاریى کراوە.توێژينه  له 

 

 وازەکانەوە: ە جیاچەمکى شاعیر لە دید .  2

 شاعیر و مرۆڤى ئاسایی:   1. 2

کانەوە،  رودۆخەبا  ت و شاعیر بەر لەوەى شاعیربێت، مرۆڤە، بەڵام لەسەروى مرۆڤى ئاساییەوەیە و زۆر هەستیارە  بە بابە

مانەوێت باسى  دا دە، ئەوەى لێرە(٢)مەند لە قەڵەمیانداوەتا ڕێژەیەکى وا جیاواز دەرکەوتووە، بە شێت، یاخود بە بەهرەمەند و هونەر 

بۆ    ین، ا نبکەین، ئەوەیە: ئایا شاعیر چى لە کەسى ئاساییەوە زیاترە، ئەو تایبەتمەندییانە چین کە لە شاعیردا هەن و لە مرۆڤى ئاسایید

ە بە  ڵامدانەوەى دروستى ئەو پرسیارانە، پێمانباشە ڕوو لە سەرچاوەکانى شاعیر بکەین، کە بۆ نووسینى شیعر لە شاعیردا هەن، کوە

سەرچاوەى شیعر ناسراون، کەچى لە ڕاستیدا)) پرسیارکردن لە سەرچاوەى شیعر، پرسیارێکە زیاتر پەیوەندى بە شاعیرەوە هەیە تا  

))واتا دوو هێز    هەروەها بەشێک لە سەرچاوەکان لە شاعیردا دەرەکەین و بەشەکەى تریشان ناوەکین،  (،٥٩ل  ،٢٠٠٨  ،شیعر(()سابیر

ڕۆڵ  له  شيعردا  سه ١:  ينێت بده  دانانى  هێزى  دهرچاوه.  ئه رهى  هێزهكى:  له و  شاعير  وهرهده   ى  هاوكارى  شيعر  دانانى  بۆ  شاعير  ى 

مهێنانى  رههبه  ى شاعير له وهناوهى له و هێزه كى: ئه ى ناوهرچاوه. هێزى سه٢...، وهوكاردانه ، كار وهدنه ك: ئيلهام، لاساييكر كات، وهده

وتبێت، ياخود  چنگى كه  وهوڵدانه شق و ههى مهڕێگه   زموون... جا لهت، ئهليقه، سههرهت، سروشت، بهفيترهك:  ه، و يهشيعردا هه

له   خۆڕسكانه له گهو  )تاقانەوه   وونيدايكبدا  ڵ  ل٢٠١٦،  ريگرتبێت((  قاوغێکى ٢١٢،  دەخاتە  شاعیر  جیاوازبینینانە  لەم  بەشێک   ،)

جیایدەکاتەوە   و  کەدیاریکراوەوە  کەسێکى  لە  چۆن  هەروەک  )فیتڕەت(  زگماک  بە  و  بەهرەیەکە  شاعیریى  ئەوەیە:  ئاساییدا،  سانى 

ماندوبوون بێ  بە زگماک دەنگخۆشى  هەیە و  "بوالۆ" بۆى  ڵدان چهەو و    دەنگخۆش کە  ئەوەى  نگى کەوتووە سەیردەکات، وەک 

شا بە  مرۆڤەکە  )مەرجە  شاعیر  بە  دەکات  شاعیر  تایبەتمەندییەى  ئەو  دایکبووبێت()درویش  عیرییچووە،  لەم  ٢٢٩ص؟،    ، لە   ،)

"هۆراس"   بەڵام  چەسپاوە،  تێیدا  لەدیکبوونیدا  لەگەڵ  شاعیردا  لە  توانایەکە  شاعیریی  بەهرەى  وەپێپەر دیدەوە  بەگڕخستنى    دانى 

، يه هه  وهمنهى به نديوه ى پهوهئه وە: )بەهرەکەى شاعیر لە ڕێگەى شارەزابوونەوە بەهەند وەردەگرێت، بەم چەشنە وەڵام دەداتە

نه  ساخ  كه وهبۆته بۆم  به   ،  خوێندن  شنه ئايا  زه بێ  و  زۆر  به بهى  به هرهندى  ياخود  زگماك،  به هرهى  زگماك  خوێن ى  چ  دن  بێ 

ئه رووبهب ههوومێكيان  به كهريه بێت،  پێويستى  زۆر  هه يان  په   يهويتريان  دۆستايه و  به تييه يمانى  ئه ردهتى  پێ  هۆر دات((وامى  ،  اس) 

ل١٩٧٩ بەهرەیە،٣٤،  خاوەن  شاعیر  دیدەوە  لەم  کەواتە  ئە  (.  زگماک  بە  و  شاعیردا  لە  چەسپاوە  توانایەکى  بەهرە  کە  و  وایدەبینن 

،  ()الکفوىوهم كاتى دروستبوونييه كهيه  مرۆڤەدا  هەیە، له  له   تەى كه )سيفه )فیتڕەت( ئاماژەیە بەوە زگماک، چونکاوەێدر بەهرەیەى پ

بە ٣٥٦؟، ص توانایەکە(،  بەهرە  کە  به )  وواتایەى  لە مرۆڤهخودا  به بەشێک  دەبەخشێت،  و چه داهێنانى هونه   له   شمهكانى  ندين  ر 

جيانده هرهبه تردا  ) وهاته كى  اخرون  (  و  ص ٢٠٠٣،  نعمة  بەهرە(١١٣٩،  بەمەش  کە    ،  دانراوە،  شاعیر  بە  بنەڕەتیبوون  و  بنەما  وەک 

بۆ و  نییە  ئاساییدا  نە لەکەسانى  شاعیر  یە  بە  سەلیقە  و  )زەوق(  چێژ  کە   بێت،  بەهرەیە  ئەم  بوونى  هەر  ڕەنگە  شاعیر،  بە  بوون 

زاراوەى    ببەخشێت، چونکە  دوو  )زەوق( و سەلیقە  بەهرەى شاعیرن،  ستى چەەپێپڕبچێژ  )زەوق(  سپاوى  به يوه )په   چێژ  چێژ    ندى 

بريتييه يههه   وهرگرتنى جوانييه وه زاراوەییەوە  لەڕووى  كاريگه ستى جياكارى چيژى هونه ى هه ستهرهكه :  له   ،  و  رى دروستكردن  رى 

وهسهله  تايبه ٣٤ص  ،٢٠٠٢،  رگر()تکرونىر  و  )خوو  "سەلیقە"  هەروەها  سر نه تم(،  و  پێكهاتهدى  و  كه وشت  نێت،  يهگهده   سێكى 

سەلیقە  –دار  ليقهسه كه گهله   -خاوەن  له ڵ  تر  كرده دهسانى  و  ل  وهربڕين  جياوازه()دهخدا  هه  ه و  چاكدا  و  جوان  شتى  ،  ڵبژاردنى 

بکرێت، سەرەڕاى   سەیرنیترەسا(. بۆیە دەتواندرێت ئەم دوو ئەدگارەى شاعیر وەک کۆڵەگەى جیاکارى شاعیر لەک١٣٧٤١ش، ص١٣٧٧

ەیتانەوە، ن و شجا لە ڕێگەى خواوەندى شیعرەوەبێت، یاخود ج   تەنانەت سەرچاوەى خورپە )ئیلهام( بۆ شاعیر چێ بکات،  ئەمەش

(، بۆیە دەکرێت لەم  ٢٢٤ص  ؟،  ،"بوالۆ" پێى وایە: )هۆى ئەوەى شاعیر ئیلهامى پیدەگات، ئەوەیە بە شاعیریى لەدایکبووە()درویش

:  ران پێيان وايه نووسه  وەک خاڵى جیاکارى شاعیر لە کەسى ئاساییدا ببینین، چونکە ))زۆرێك له   خورپە)ئیلهام(   رچاوەىسە  ەوەڕوو 

بۆ ئيلهامي بهدێت، هه   ان  په ست  له كه ك دهندييه يوه بوونى  ئه   ن،  ناخيان و  زانيارييانه نێوان قوڵايى  له و  باڵاوهرچاوهسه  ى  پێيان    ى 

جیاوازە،  ٤٦ص  ،١٩٨٦،  ىفتحگات(()ده ئیلهامەکەش  بە سەرچاوەى  ئاماژەدان  بەڵام  لەدایکدەبێت،  بەرهەمەکەیان  لەسایەییەوە   ،)

ناو  یاخود  لەکى،  دەرەکییە،  نەستە،...،  لەلایەن    ەبەرئەوەى خواوەندە،  نەستەوە  بە  داهێنان  سەرچاوەى  )بەستنەوەى 

 (.      ٣٩، ل٢٠٢٠، خورپە )ئیلهام( بۆ داهێنان هەیان بوو()ئەحمەدتیۆرى نى گرادەروونناسەکانەوە هەمان ئەو بیرۆکەیە بوو، کە لایەن

کە  ئەزموونەکەیەتى،  شاعیر  سەرچاوەکانى  لە  تر  هاریکار  پێچە  خاڵێکى  دەرەکى  سەرچاوەى  و  خورپە)ئیلهام(  وانەى 

لَهُ دەوەستێت، خوداى گەورە دەفەرموێت: ) ينَبغَِي  وَمَا  عْرَ  الشِّ عَلَّمْنَاهُ  (. کە جەخت لەسەر ئەزموون و  ٣٦:٦٩رۆز،  انى پیورئ()قوَمَا 

دەکاتەوە چونکە (٣)فێربوون  وشه   ،  پيرۆز  وه)قورئانى  به ى  ئيلهامى  يان  مادهوههێناكارنه حى  عه ،  هه   ليمه ى  و  وشه )علم(  لێ    موو 

ئه داڕێژراوه كهيهگهده  وهكانيش  هۆنراوه رچاوهسه  نن  پير   له   ى  قورئانى  په   هخورپ  وهۆزهتێڕوانينى  ئاكامى  و  ئيلهام  نييه و  ،  نهانى 

سه به زانستهرچاوهڵكو  و  فيربوون  شیعر  (،  ٣٩ل  ،١٩٨٣،()بەسیرى  ڕوانینەوە  و    دەبێتلەم  لێهاتوویى  و  پیشەیی  کارێکى  بە 

پیشە)سەن وەک  یاخود  زانست)عیلم(،  وەک  شیعر  بەمەش  گرێدەدات،  شاعیرەوە  ئەزموونى  بە  و  شاعیر  (  عەتدەستڕەنگیى 

هەموو  ەیناسێد لاى  لاساییکردنەوەش  غەریزەى  و  دادەنێت  مرۆڤ  لاى  لاساییکردنەوە  غەریزەى  بە  شیعر  داهێنانى  ئەرستۆ  نێت، 

کەچى هەمووان نابن بە شاعیر، لە وەڵامى ئەم پرسیارەدا دەڵێت: ڕاستە شیعر لاساییکردنەوەیە و ئەو غەریزەیەش  یە، ) کەسێک هە

کەسانەى ئەو غەریزەیە پەروەردە دەکەن و گەشەى پێدەدەن، دەبن بە شاعیر، ئەوانیتر    م ئەو  ەڵا ، بلە لاى هەموو مرۆڤێکدا هەیە

وە ناکەن،  پەروەردە  غەریزەکەیان  خۆکە  بە شاعیر()گەردىکو  نابن  و  دەمێننەوە  ل٢٠١٧،  یان  داهێنانى  ٥٤،  ڕاستەوخۆ  پێیە  بەم   ،)

هو  کارێکى  دەبێتە  و  دەچێت  ئەزموون  و  زانست  بەرەو  لەى،  نەر شیعر  ڕاهێنراوى   هەر  پێمانوایە سروشت)تەبع(ى  دیدەشەوە  م 

ى  شێوه  درێژايى ژيانى له ر شتێك به سهمرۆڤ له نانى  )خۆڕاهێت )تەبع( بەواتاى  شسەرەکى تێدا دەگێڕێت، چونکە سرو   شاعیر ڕۆڵى

 خودى و کۆمەڵگەوە لە  ەزموونىو ئون  (دێت، کە لە سایەى فێربو ٧٩٠دا()الفيروزابادى؟، صكه سهست و بيرى كه هه  سپاندن له چه

میزاجى  بە  )کۆمیدى(  و  )تراژیدى(  شیعرى  سروشتى  سەرەکى  جیاکارى  هێڵى  )ئەرستۆ  دەچەسپێت،  ییکردنەوەى  لاسا  شاعیردا 

نزمەکان   نزمى شاعیریش لاسایی شتە  بەرزەکان دەکاتەوە و سروشت  بەرزى شاعیر لاسایی شتە  شاعیرەوە دەبەستێتەوە، سروشت 

ئەوەى گرنگە بۆ باسى بابەتەکەمان ئەوەیە: شاعیر جیاوازە لە کەسانى ئاساییدا، بۆیە پێمانوایە تا     (،٢٢، ل٢٠١١،  ەستۆئەر ( )دەکاتەوە

بێت، شیعرى بەپێز و جوانتر دەخاتەوە، جیاوازییەکەشى خۆى لە بەهرە و ئەزموون و یاخیبوونەکەیدا ... دەبینێتەوە،  تریش  جیاواز 

بارودۆخەکانەوە، هەرزوو سەرنجیڕادەکێشن و کاریتێدەکەن و بەشیعر کاردانەوەى دەبێت،  بەت و  با   بە   هەروەها شاعیر هەستیارە 

 ،  بۆ مرۆڤى ئاسایی نەڕەخسێت. ووبێتڕەنگە ئەو لەبارییەى بۆ شاعیر چێب 

 

 شاعیر و ڕاستى:  2. 2

شاعیر لە رێگەى  اون و  ستر بە  شاعیران لەبارەى زۆر شتەوە دواون و دەدوێن، شاعیر و خەیاڵکردن دوانەیەکى بەیەکەوە

سەرەکى ڕەگەزى  وەک  خەیاڵ  دەڕازێنێتەوە،  شیعر  چونکە  خەیاڵەوە  دانراوە،  بەتایبەتى  شیعر  و  بەگشتى  خه گهئه )  ئەدەب  ياڵ  ر 

  نيا ته ه ن بكارببرێت، وشهكان دهرى بۆ دروست بكات و پاشان وشه يكهچێت په ياڵ نه ر خه گهستێت، ئهوهب دهدهيان و ئه بێت، به نه

ەکى لا گەڵاڵە  رۆکەی(، بۆیە شاعیر کە بی١١ل   ،١٩٨٩،  ڕوو()ڕەسوڵر بيانخاته كى كاريگه يه شێوه  بێنێت و به   و گوزارانه ناتوانێت بچێت ئه 

))بەبێ   و  دەدات  بە جوانییەکانى هونەر  بەردەوامى  دەقى شیعردا  داهێنانى  لە  خەیاڵ  خەیاڵ دەبات،  بۆ  پەنا  ڕاستەوخۆ  دەبێت، 

،  ٢٠٠٥،  ەمریی، مرۆڤ ناتوانێت گوزارشت و داهێنان لە جوانییەکانى ژیان بکات و بچێتە ناو بەردەوامییەوە(()ڕەنجدەرویی نڵپڵ ەیاخ

ستى و خەیاڵ دووبابەتى لەیەک جودان، شاعیر ئەو ڕاستتیەى دەوێت؛ کە لە خەیاڵەوە بەدیدێت و دەبێتە ڕاستى، ئەوەى  ڕا  (،١٠٦ل

شاعیر   بیڵێین:  خۆ شێو بە  پێویستە  شیعر،  ازى  خودى  فەلسەفییەکەى  قاوغە  بە  بەڵام  دەڵێت،  ڕاستى  هەم  و  دەزانێت  هەم  ى 

 نەوەک فەلسەفەى ڕووت. 

باسى  چەقى  و  )ئەوە  ڕەتک  کۆڵەگە  ئەفلاتون  ڕاستییەوە،  و  زانین  بە  پەیوەستە  ئەفلاتوندا؛  کۆمارى  لە  شاعیر  ردنەوەى 

ە یەکڕوو سەیرى شتەکان دەکەن و لاساییدەکەنەوە و ناتوانن بوونى  انن، لبز   ەوەڕەتدەکاتەوە کە شاعیران لەبارەى حەقیقەتى شتەکان

،  دەدوێن زانیارییان نییە، هەروەها ناتوانن فێرمان بکەن() ئەفلاتون  تەکانڕاستى شتەکان دەربخەن و ببینن، بۆیە کاتێک لەبارەى ش

وە، شاعیر نەتوانێت پەى بە ڕاستى ببات، چونکە  دەکاتەڕەتوە  (. بەڵام پێویستە ئاماژە بەو بۆچوونەش بکەین، کە ئە ٢١٩-٢١٧، ل٢٠٠٨

ڕاست ک))  نادیارانەى  و  ناو  بێ  زانیارییە  ئەو  بۆ  گەڕانەوە  لە  بریتییە  دەکى  خودى  ە  لەوێدا  کە  )مادە(کانەوە،  شت  ئەمدیوى  ەونە 

ژ لەنێو  یان  ڕێگاى،  بە  تەنیا  زانیارییانەش  ئەو  دەکرێ  هەڵبەتە  هەیە،  بوونیان  مێژییربڕاستییەکان  شیعراندندا    -ەستیەکى 

 (. ١٣٨، ل٢٠٠٧ ،وێنابکرێت(( )هەندرێن
 

 چەمکى شاعیر لە دەقى شیعری لەتیف هەڵمەتدا: .3

''ه لاى  یاخییە،  ەڵمەتشاعیر  و  بزێو  و  ڕاستگۆ  و  خۆنەویست  و  چاونەترس  و  بەهەڵویست  و  هەستیار  کەسێکى  ''؛ 

لە بابەتەکان ڕانامێنێت، بەڵکو هەڵوێست وەردەگرێت،    ؛ تەنیاستەەڵوێهەستیارە؛ زوو هەست بە شت و بارودۆخەکان دەکات، بەه

ڕاستگۆ و  خۆنەویست  ڕاستییەکاندا،  و  مەبەست  وتنى  لە  لچاونەترسە؛  یاخییە؛  یە؛  و  بزێو  نیشتمانەکەیدا،  و  گەل  و  خۆى  ەگەڵ 

لێوار  تا  و  تێدەکۆشیت  لەپایدا  و  پێناویاندا  لە  نادروستییەک،  و  نارێکى  هەموو  مەبەرانبەر  تەنانرگ  ى  مەرگیشى  و  بە  ەت 

چونکە بنەڕەتیبوونى  کات،  دەستبەردارى ئەم تایبەتمەندییانە نابێت، هەر نابێت و ناشێت شاعیر ئەم تایبەتمەندییانەیان فەرامۆش ب

دا  کانی شاعیرە و ئەمەیە شاعیر بە نەمرى دەهێڵێتەوە، لە خوارەوەدا هەڵوەستە لەسەر بۆچوونەکانى دەکەین، کە لە دەقە شیعرییە 

 داوەنەتەوە.ڕەنگیان

 :(٤)شاعیریی بۆ ترسنۆکەکان نییە 1. 3

خۆى لە ئازایی لە وتن و چاونەترسى لەدوژمن و هەڵویست  ، کە  یەکێک لە تایبەتمەندییە گرنگەکانى شاعیریی لاى هەڵمەت، ئازایییە

شیعر  لە  شوێن  زۆر  لە  ناڕاستەوخۆ  و  ڕاستەوخۆ  شێوەى  بە  بۆیە  دەبینێتەوە،  ئەوەى  ئاماژە  یداەکان وەرگرتندا  و  پێداوە  ى 

 ڕەتکردۆتەوە، کە شاعیریی بۆ ترسنۆکەکان بشێت، لە کۆتایی شیعرى ''ئەڕۆم'' دا دەڵێت: 

 ئەڕۆم دایە 

 ر ئیتر نەهاتمەوەئەگە

 گیانم وشەى 

 ( ١١٩، ل  ٢٠١٤، گشت شاعیرێکى ئازایە     )هەڵمەت

خۆ  بە  نموونە  بە هەڵمەت  کە  دەهێنێتەوە،  دەن  ى  شیعر  ڕ ووس ئازایانە  لەم  هاتوو  ئەگەر  خەباتەدا  ێت،  و  هەوڵ  و  ێگە 

ب وشە؛  دەبێتە  گیانى  ئەوە  بەسەربێت،  گشتشتێکى  چاونەترسانە    ۆ  شیعرى  کە  نییە؛  ترسنۆکەکان  کارى  ئازا،  ترى  شاعیرانێکى 

ەروەرى وەک  نپوە، ڕووى دەمى لە شاعیرێکى ئازاى نیشتمابخەنەوە و لە شیعرەکانیاندا بینووسنەوە، ئەمەش وای لە هەڵمەت کردو 

ۆش و لەپیاوکەوتووەکان بڵێت: کە شیعر  بێ ه  کات کە گەڕایەوە نیشتمان، بە شاعیرە ترسنۆک و ''حاجى قادرى کۆیی'' بکات، هەر 

 ێتەوە، دەڵێت: بەرزە و کارى لێهاتووییى بەرزەکانە، بۆیە با خۆیان هیلاک نەکەن، کە بۆیان خۆى نزمبکاتەوە و بچەم

 زبوویت و رباخاڵە حاجى هەرچى ساتێ دە

 پەڕیتەوە لە ئاراس 

 بە شاعیرە ترسنۆک و مەست و خەساوەکان بڵێ: 

 پشتى هەڵگورد دەبێ  سوارى هەورى شیعر 

 (٤٥٦ -٤٥٥، ل ٢٠١٤، ناخزێتە سووچ و میچى باڕەکانى ئەبو نەواس( ) هەڵمەت

و ناڕێکییەک، تەنانەت ئەگەر لە  ەمو ە هنییە، تا با نەیبا(، بەڵکو یاخیبوونە ل شاعیریى لاى هەڵمەت )دەست بەکڵوگرتنەوە 

اوڕاستى پەڕینەوەى  هەژار و چەوساوان، پەنجەى هەق دەکات  ێتە چ)شارى کوێڕانیش بێت، دەست بە چاوى خۆى ناگرێت(، دەب

هەڵدەبڕێت لەشیعردا  ناڕازى  زوڵاڵى  دەنگى  و  ستەمکاران  یاخ(٥)بەچاوى  و  هەڵمەت  دوانەیەک،  گرێدراون،  یبوون  بەیەکەوە  ى 

رەشەوەیە دروشمى ەر لێک دەکات، کە چەند بەهاى تاکەکەسین، هێندەش دەستەجەمعین. هى یاخى بەرگرى لەچەند بەهایەرۆڤ))م

هەین"(()بەرزنجى ئێمە  کەواتە  دەبم،  یاخی  من   " بە  دەبێت  ل٢٠١٦،  یاخیبوون   ،XXVI پێناویشیدا لە  ئەگەر  هەڵمەتەوە  بەلاى   ،)  

نەکردووە شێتانەى  ڕفتارێکى  بسەربنێتەوە،  لایەن  ەڵک،  لە  ئاگادارى  دوو   '' دەقى  لە  بۆیە  نواندووە،  سەربەرزی  و  سەربەرزییە  و 

 ەناسراوەوە'' و لە ''ئاگادرى یەکەم''دا دەڵێت: ێکى نهەستیار 

 من نامەوێ وشەکانم بفرۆشم 

 من نامەوێ وشەکانم وەکو مێگەل 

 بۆ پادشاى شار بدۆشم

 ببم بەسەر کارى کافوورمەوێ من نا

 وورابخەم وەکو مافۆ ڕ هۆنراوەمى ب

 هۆنراوەمى بۆ ڕیز بکەم وەکو فەخفوور

 ەک توورسێو و هۆنراوەمى بۆ قاش بکەم وەک 

 هۆنراوەمى بۆ ئاگردەم وەکوو بخوور

 یاخیم یاخیم... با پاشاى شار من بناسێ

 چى لەدەست دێ 

 ( ٧٢،ل٢٠١٤، جگە لەوەى هەڵم واسێ      ) هەڵمەت

مرۆڤیاتى و وڵاتپارێزى دەبینێت،    یر بۆى دڵسۆزى شاعو ئازایی لەوتندا، وەک کۆڵەگە   عیرهەڵمەت ئەو چاونەترسییەى شا

ل هەر  بزانێت؛  سوور  ئەگەر  و  وتندایە  هەقیقەت  لە  شاعیر  دڵسۆزى  بڵێت،  ڕاستى  دەبێت  شاعیر  وایە:  وتنیدا  بۆچوونى  ەگەڵ 

  رن، ))گەر مرۆڤ وەک نووسەرێک نەتوانێت بەبێدوو دەکوژرێت، نابێت سڵى لێ بکات، ترس و نووسین یەکناگرنەوە و لەیەکترەوە  

ڕووى دەمى لە شاعیران    " هەڵمەت "(، هەربۆیە  ٣٣٣  -٣٣٢، ل٢٠١٧،  بنووسێت، ئەوا هەق نییە هەرگیز بنووسێت(()ڕووشدىترس  

 دەکات و دەڵێت: 

 شاعیرێان هەر شاعیرەک 

 گەر ڕووبارى شیعرەکانى 

 بۆنى خوێنى خۆى لێنەهات 

 ەرد پڕى بکەن لەتف و ب

 لەگەنوو گوو 

 دڵسۆز نیە 

 (٤٥٦، ل٢٠١٤، ت    ) هەڵمەتبۆ وڵا نە بۆ مرۆڤ، نە 

چ  هەڵمەت پێداگرى زیاتر لەو بۆچوونەکەى دەکات و ڕوونتر بۆچوونەکەى دەخاتەڕوو، ڕاستەوخۆ دەڵێت: شاعیریی هی

تا سەر  و  لە چەوساوەکان  نەبێت  بەرگریکار  ئێسقان  تا سەر  ئەگەر  ناگەیەنێت،  بە هۆنراوەتیا واتایەک  نەجەنگێت،    چوونیش  بۆیان 

 ێت:وەک دەڵ

 شاعیر چیە

 ئەگەر لەسەر هۆنراوەیەک

 ئەگەر لەسەر چەوساوەیەک

 ( ٤٥٧،ل٢٠١٤کەوڵ نەکرێ...؟          )هەڵمەت، 

سە تا  هەڵمەت  لاى  لشاعیریی  لایەنگریکردنە  ئێسقان  مرۆڤ،  ر  یاخود  بێت،  ئاژەڵ  چەوساوەکە  جا  چەوساوەکان،  ە 

چەوساوەکاندا پەیدادەبێت، بە جۆرێک شیعر دەبێتە دەرئەنجامى    اوەییی شاعیریی هەستێکە لەگەڵ هەستکردن بە چەوسایە بەووات

دەبڕدرێت، بۆ نموونە هەڵمەت لە شیعرى " دەنگى  هەستى کاروکاردانەوەى شاعیر بەرانبەر بە چەوساوەکان و بۆ لایەنگرییان دەر 

 دەکات، دەڵێت: (٦)ا"و بەتایبەتى شاعیری ناودارى ئیسپانى" لۆرکتى زەنگێکى کپ"دا گلەیی لە شاعیران بە گش

 زۆر ... ڕقم لە شەڕەگایە 

 بەڵام هەرچەند مرۆڤێک و گایەک لەسەر

 سەکۆى یارى شەڕەگادا 

 لەهەر سوچێکى دونیادا 

 ن ... دوژموەک دوو 

 ئامبازى یەکترى دەبن 

 بۆ گاکە ژیان دەخوازم

 بۆ مرۆڤەکەش مردن...! 

 ڵى سەدان ى ... سابۆچئەوە 

 ەڕەگادا انى شگا ... لەجەرگەى گۆڕەپ

 خوێنیان دەبێ بە جۆگەلە و دێن بەلادا

 هیچ شاعیرێ دڵۆپێ فرمێسکیش لە چاو 

 ناڕژێنێ بۆ گاى کوژراو...!

 و خوێنڕێژ بەڵام کاتێ مرۆڤێکى دڕ

 لەژێر سم و شاخى گادا 

 لە خوێندا سمکۆڵان دەکا 

 تێنێتەوەدەسگایەک تۆڵەى سەد گاى لێ 

 دەیان شاعیر، تاکو لۆرکا 

 ناوى و کفنەکەى ێى خو تەرم

 بە مروارى شیعر دەڕازێنێتەوە...! 

 گۆڕەکەشى پڕ پڕ دەکا 

 لە گوڵە نێرگزى گریان 

 ( ٦١٣، ل٢٠١٤، ناویشى دەنێ پاڵەوان...!    ) هەڵمەت 

دەنا چەوسینەر  بە  مرۆڤ  و  دەزانێت  چەوساوە  بە  "گا"  شیعرەدا  لەم  چسێنهەڵمەت  سایەى  ونکە  ێت،  لە  جەنگەکە 

ت و  مرۆڤەوە دەستیپێکردووە و مرۆڤە بووەتە هۆکارى هەڵگیرساندنى دوژمنایەتییەکە، بۆیە هەڵمەت ئاواتى ژین بۆ "گا" دەخوازێ

ى  پێى خۆشە کە تۆڵەى چەوساندنەوەکەى دەستێنێتەوە، دەمى گلەییشى ئاڕاستەى شاعیران دەکات، کە بۆ "گا"کە نانووسن و بەرگر 

چى لەبەرانبەریشدا بۆ مرۆڤەکە دەنووسن و فرمێسکى خەمبارى بۆ هەڵدەڕێژن، کەچى لە حەقیقەتیشدا چەوسێنەرە،  ن، کە ێناکەل

 نەک چەوساوە.    

ئەمان ''هەڵملەگەڵ  شاعیر،  ەشدا  بۆ  مەترسیدارە  ڕێگەیەکى  شاعیریی  کە  دەکاتەوە،  ئەوە  لەسەر  زۆر  پێداگرى  ەت'' 

بەخت خۆ  شاعیریی  کە  اعیرەنى شکردبەوواتایەى  دەکات،  کەسانە  ئەو  هەموو  لە  دەمى  ڕووى  بۆیە  خۆشگوزەرانیی شاعیر،  نەک   ،

 ێیاندەڵێت:نیازیان وایە ببن بەشاعیر و لە سایەى شاعیرییدا پشووبدەن، پ 

 گەر دەتەوێ 

 نیوەشەوێ 

 کەوڵەکەت نەکەن بەمەشکە 

 مووى لەشت نەکەن بە ڕەشکە 

 دەمت نەکەن بە کوانووى ئاگر 

 یرشاعبە مەبە 

 ( ٤١٤، ل٢٠١٤، ەبە بە شاعیر      )هەڵمەت م

ر، چونکە  بۆ ترسنۆکەکان نییە، ئەوانەى دەترسن، نابن بە شاعیهەڵمەت مەبەستییەتى بڵێت: شاعیریی کارێکى سەختە و  

ەوە، ئەوەى لە  سییوە شاعیر ژیانى دەکەوێتە مەتر ایەیەشاعیریی هەڵوێست وەرگرتنە بەرانبەر دوژمن و هەموو ناڕێکییەک، جا لە س

 . (٧)سانە؛ با نەبێتە شاعیرخۆى ڕانابینێت، ئا

خۆ      شاعیرەى  ئەو  وایە:  تێڕوانینى  لە  هەڵمەت  مەرگى  ترسى  و  ترس  و  بێت  شاعیر  پێ  بە  ى  ببێت  ناتوانێت   بێت،  دڵدا 

وەى پێویست بێت  ئە  و بۆ خۆشگوزانى خەڵکى دەژین،  ەمەرگشاعیر، چونکە شاعیریی پیشەى چاونەترسانە، هى ئەوانەن یاخین ل

 ەیڵێن و سڵى لێناکەن، وەک دەڵێت: بوترێت، بێ ترس د

 ئەو شاعیرەى 

 ێ مەرگ لە دڵیا ترس بچێن

 ( ٤٠٠،ل ٢٠١٤ ،فێرى دڵدارى نابێ       ) هەڵمەتء نە

ەک هەر ڕۆژێک ڕووێک بنوێنێت و لەپێناو بەرژەوەندى خۆیدا  وە، نشاعیر لاى هەڵمەت کەسێکى بەهەڵوێست و یەکڕو 

شیعرەکڕو   سەد لە  ڕاستەقینەیان  ڕووى  ئەوانەى  بەلایەوە؛  بۆیە  هەبێت،  بەڵکو  انیاندا  وى  نین؛  شاعیر  نەنوێنن؛  و  ڕەنگنەداتەوە 

یانە، هى ئەوانەیە؛ دەست بۆ تاج  ئازا   درۆزنن و شاعیرۆکەى بازرگانن، هەروەها شاعیریی کارى ترسنۆکەکان نییە، بەڵکو هى بوێر و

 یەڕوو و دەڵێت: خستویەتیتێک نان بۆ سکى هەژاران دەیگۆڕنەوە، وەک لە شیعرى '' تۆڵە''دا لە  و تەختى پاشایان دەبەن و بە

 ئەگەر ئەمتوانى شیعرى هەموو شاعیرە... 

 سەد... ڕوەکانم دەسوتان 

 ئەم زەوییەم دەردەهێنا... 

 زارلەژێر ژەنگى درۆى هە

 شاعیرۆکەى بازرگان... 

 ئەکرد بە قاچى  شەمگەر ئەمتوانى وشەم ئەکرد بە چەقۆ... و 

 دەمى هەموو شاعیرێکى ترسنۆکم هەڵدەپاچى... 

 هەموو پاشاکانم... انى تاجى گەر ئەمتو 

 بۆ هەژار و گەداکان 

 (١٧٥، ل٢٠١٤، )هەڵمەت      دەدا بە نان...    
                                

ئە هەڵ  شیعرى  سەرجەم  بتوانیبا  دەخوازێت،  توانینەوە  خۆزگەى  بە  کە  و شمەت  بیانسووتێنێت،  و  لەناوبەرێت  اعیرانە 

سەروگێلاکیان هەتک دەکات، بۆ    ؛ک شاعیر، کە بە شاعیرۆکە دەیاناسێنێت، ئەگەر لە توانایدابێتنن، نەدووڕوو و درۆزنن، بازرگا

ڕوو  خەڵک  و   بناسرێنەوە  زوو  هەر  ڕاسئەوەى  پیویسى  شاعیر  وایە:  تیڕوانینى  هەڵمەت  چونکە  ببینێت،  ڕووى  تە  تەقینەیان 

وە، ساغ و تەواوبێت، نابێت شاعیر ڕووى ڕاستەقینەى خۆى  دەخاتەڕاستەقینەى خۆى لە شیعرەکانیدا ڕەنگبداتەوە، ئەوسا شیعرێک 

ر وابکات، شیعرێکى خاوەن پێداویستى  ئەگە  ( بشارێتەوە و فرمیسکى تیمساحانە بۆ گەل هەڵڕێژێت،clownوەک لێبووک) مهرج،  

 ێنێتەوە، دەڵێت: ۆى دەههەڵمەت نموونە بە رووداوى کارەساتى هەڵەبجە و  هۆنینەوەى شیعر ب ە، تایبەت و ئیفلیجى خستۆتەو 

 لە تراجیدیاى هەڵەبجەدا 

 زۆر کۆمیدیا روویداوە: 

 . لە دایکبوونى هەزار شاعیرى لێبووک١

 (٨٨٩، ٢٠١٤) هەڵمەت،   رى ئیفلیج ... ر شیع. لە دایکبوونى دەهەزا٢

ە شاعیر دەرباربێت ەیاکردن نییە، هەر بۆیە ئەوە ڕەتدەکاتەوە کبەستى خۆشى کەسى و پارە پمە شاعیریی لاى هەڵمەت بۆ 

 هەژاران نادات، دەڵێت:  و نەفرەت لەو شاعیرەش دەکات، کە گوێ بە پارەدەدات و گوێ بە قوڕەى سکى برسى 

 یرەشتف لەو شاع

 گوێى لەزڕەى پارەیە و 

 گوێى لە زیڕەى 

 ( ٤٦٤، ٢٠١٤هەڵمەت،  )   مناڵە برسییەکان نیە     

تێڕوانینى وایە: شاعیر نابێت بێ دەنگ بێت، شاعیریی و بێدەنگیى هەڵوێست وەرنەگرتن بە یەکەوە ناگونجێن،    مەتهەڵ

بە شێوەیەکى  بە  ڕوانینەکەى  رفراو هەڵمەت  راستەوخۆ  شێوەى  بە  شوێنێک  چەند  لە  و  کردووە  بۆ  ئاماژەى  دەقەکانیدا  لە  ان 

 ێت: دەڵدەربڕیوە، بۆ نموونە 
 

 ەوەێبێ دەنگى کەڤرم خۆشد

 نەک بێدەنگى شاعیر

 گۆرانى ئاوم خۆشدەوێ 

 ( ١٠٧٨، ل٢٠١٤ ،نەک گۆرانى تەور               ) هەڵمەت
                                                    

خۆشدەوێت، بەڵام    (٨)رکەڤواتە: بێ دەنگى لەهەندێک شتێکدا دێت، لێى جوانە و خۆشمدەوێت، بۆ نموونە بێ دەنگى  

وبێد نایەت  بزوێنە لام و خۆشمدەوێت،    ەنگى لەشاعیر  ئاو هەست  نییە و خۆشمناوێت، هەروەها دەنگى هاژە و خوڕەى  جوان 

 ، چونکە دەنگێکە بۆ بڕینەوە و لە ناوبردنە.  تەورەبەڵام ڕقم لە دەنگى 

خ مەبەستى  دەبێت،  بێدەنگ  شاعیر  کاتێک  وایە:  تێڕوانینى  چاۆى  هەڵمەت  ڕێگە  دواى  بە  و  رەسەرییەکدا  تێدایە 

یاخود   بدات،  دۆخەدا  بەم  تەکانێکى  بتوانێت  چۆن  تا  بیردەکاتەوە،  و  دوژمن  قووڵبۆتەوە  ناوبردنى  لە  بۆ  هێزێک  و  چەک  چ 

 نێت، بۆیە ئەوە ڕەتدەکاتەوە، کە شاعیر بێدەنگیش بێت، بێ هەڵوێست و بێ بەرهەمبێت، وەک دەڵێت: هەمبێبەر 

 شاعیرێک بێ دەنگە 

 لەوانەیە بیر لە دروستکردنى 

 ( ١٢٣٤، ل٢٠١٤، بۆمبایەک بکاتەوە               ) هەڵمەت
                                                      

بۆ یاخود دەشێت شا کاریگەر،  تینى  بە  ئاوازێکى  لە  بێت؛  بێدەنگییەکەى گوێگرتن  بێت و مەبەستى  بێدەنگ    عیر ساتێک 

 یەکى تازە، وەک دەڵێت: هۆنینەوەى هۆنراوە
 

 بۆ بێدەنگى  -

 ئەى شاعیر 

 + گوێ لە چپەى مۆسیقاى 

 لەشى خۆشەویستەکەم 

 (١٠٧٥،ل٢٠١٤ ،) هەڵمەت           دەگرم      

خۆشەویستەکەى    وەک لەشى  مۆسیقاى  چپەى  لە  گوێگرتن  بۆ  خۆى  بێدەنگى  ساتێکى  هەڵمەت  دەردەوکەوێت، 

 ئەگینا بێدەنگى لە شاعیر نایەت، ئەوە ڕەتدەکاتەوە، کە شاعیر بێدەنگ ببووبێت.  بە تین و کاریگەرە،دەگەڕێنێتەوە، کە 

 دەگەینە ئەوەى بڵێن، بەلاى هەڵمەتەوە: 

 ۆ ترسنۆکەکان ناشێت.شاعیریی ڕێگەکى سەختە و ب .أ

پێناو  شاعیر کەسێکى خۆنەویستە و  لەپێناو دەستکەوت و بەرژەوەندى کەسى هەوڵنادات و دەربارنیی .ب لە  بەڵکو  ە، 

 گشتى تێدەکۆشێت و خۆى لە پێناویدا بەخت دەکات. 

 شاعیریی تایبەتمەندییەکە لە هەڵویست وەرگرتن و یاخیبوون لە مەرگ. . ج

 ی:شاعیریى، یان مامەخەمەی  2. 3

بە خەڵک   لەشوێن خەمخواردندا شادى  بەڵام  لانەى خەمانە،  مامەخەمە  لاى هەڵمەت شاعیریی خەمخۆرییە، چەشنى 

ک هیوا بۆ خەڵک وەچەنگ دەخات، بۆیە لە شیعرى '' پرسیار''دا ئەوە دەخاتەڕوو، کێ هاوشێوەى شاعیر  بەخشێت و  تروسکەیەدە

بە  شادییان  و  دەخوات  خەڵکى  خەمى  قاچاخ  بە  خەمە    وایە،  مشورى  شاعیر  هاوشێوەى  کێ  یاخود  دەفرۆشێتەوە،  پێ  قاچاخ 

 ەڵێت:قەدەغەکراوەکانە و بەدواى شادى خەڵکەوەیەوە، د

 رکێ وەک شاعی

 خەمى قاچاخ دەنۆشێ

 کێ وەک شاعیر

 ( ٣٦٠، ل٢٠١٤، شادیی قاچاخ دەفرۆشێ... ؟       ) هەڵمەت

ناڕاستەوخۆ-بە    هەڵمەت پێشەواکان  -شێوەى  و  لاڵ  بۆ  نەشیاوبێت  کارێکى  بڵێى''ى  ''زۆر  کە  ڕەتدەکاتەوە،    کە   -ئەوە 

، کورد دوو وتەى پێچەوانەیی بۆ زۆر بڵێیی هەیە، دەڵێت:  -ەواى گەل سەیرى بکەینزمانڕاستى لاڵەکان و پێششاعیرەکان دەتوانین بە 

ا ئەم وتەیەش لە ناو کورداندا باوە: ) زۆر گوتن، لە جەرگ سۆژییە(، بۆیە هەڵمەت  ) زۆر گوتن قورئان خۆشە(، لە هەمانکاتیشد

'' شیکردنەوەى زاراوەکان''دا  شاعیر بە شتێکى خەمخۆرى  سود لەوەى دووەمیان وەردەگرێت و زۆر بڵێیی بۆ   دەزانێت، لە شیعرى 

 بەم چەشنە '' زۆر بڵێ'' شیدەکاتەوە:

 یە ی زۆر بڵێى حاڵەتێکى دەروون

 خود مەشقێکى وەرزشییەیا

 ڵەکان و هەندێ لە پێشەواکان ڵا

 ( ٦٩٤، ل٢٠١٤، ئارەزووى دەکەن                  )هەڵمەت
 

لە حەز و ئارەزوو ئەم خەمخۆرییە ئارەزووەکانى چەوساوەکان سەرچاوەى  ى شاعیر  ى شاعیرەوە، بۆ وەدیهێنانى حەز و 

هێن شیعر  ئامانجى  وایە:  پێى  هەڵمەت  چونکە  دیاریکراودا  گرتووە،  سنوورێکى  لە  هەر  نەک  ئەوانە،  داواکانى  و  هیوا  انەدى 

ینوێتى هەبێت، خۆى و شیعرەکانى ببن  ەکات، لە هەرکوێى جیهان تناوچەیی)لۆکاڵى(، بەڵکو لەسەرتاسەرى جیهاندا، بۆیە ئارەزوو د

هیوا دڵانەى  ئەو  بەوواتایەى  ڕۆشنبکاتەوە،  بۆ  تاریکەکانیان  ماڵە  بەچرا  ببن  بۆ  بەکانى،  خۆشییان  و  چێژ  و  هیوا  نەماوە،  یان 

 بگەڕێنێتەوە، دەڵێت: 

 چەندم حەز دەکرد گەورە بم وەکو کوڕە کەچەڵە 

 ت مەتەڵە وەکو پاڵەوانى ئەو گش

 .. هەر بەتەنیا خۆم پێ لە ئاوزەنگى.

 چەم و بیابان پەیکەم و بڕۆم 

 چل چراى شەوان 

 لە قەڵاى دێوان 

 بێنم بۆ ماڵە تاریکەکەمان...

 اش حەز ئەکەم ئێست

 لە هەر وڵاتێ تینوێتى هەبێ 

 ببم بەکانى...

 هەر دڵێکدا خۆشنوودى نەبێ  لە

 ( ٥٢٩ل،٢٠١٤)هەڵمەت، وشەم ببێتە چەمى گۆرانى!!!          
 

کچى  هەڵ و  کەچەڵ  کوڕە  ئەفسانەیى''  حیکایەتى  لە  ە، سوودى  شەوان''  چراى  چل   '' ناونیشانى  بە  شیعرەى  ئەم  مەت 

پەرییان'  بۆ  پاشای  دەبێتەوە،  درنجان  و  دێو  و  دەعبا  ڕووبەڕووى  و سوارچاکانە  چاونەترسانە  کەچەڵ  کوڕە  چۆن  کە  وەرگرتووە،   '

شاى پەرییان، لاى هەڵمەت ئەم حەزە چەسپاوە و لە منداڵییەوە حەزیکردووە،  شەوان و هێنانى بۆ کچى پا  بەدەستهێنانى چل چراى 

ەکەى خۆیان بهێنێت و ڕۆشنى بکاتەوە، لێرەدا مەبەستەکە تەنیا ماڵەکەى خۆیان و  وەکو کوڕەکەچەڵ چل چراى شەوان بۆ ماڵە تاریک

بە شێوە تەسکەکەی، بەڵام ئێس نایەوێت؛ تماڵانى گەلى کوردە؛  بێنێت، بەڵکو دەیەوێت بۆ هەموو  تا گەورەبووە و  ەنیا بۆ خۆیان 

 جیهان بهێنێت و شەوى تاریکیان بۆ ڕۆشن بکاتەوە.  

وایە:  ڕوانینى  تایبەتى    هەڵمەت  تایبەتمەندییەکى  شاعیر  دڵى  چونکە  خەمخۆرى،  لە  تایبەتە  هەستێکى  خاوەن  شاعیریی 

ى، ئەم دڵە وای لێدەکات قسە بکات، کە قسەش دەکات،  تە مایەى کێشە بۆ خاوەنەکەهەیە، ئەوەى ئەو جۆرە دڵەى هەبێت، دەبێ

وە، وەک لە دەقە شیعرى ''دڵ''دا ڕوونى دەکاتەوە و  ێتەڵگرێت، کەچى هەر خەمدەخوات و دەخو دەردەکرێت و کەس بە خۆیەوە نا

 دەڵێت: 
 

 ئەوەى دڵێکى شاعیرانەى بێ 

 لەم گەردوونەدا جێى نابێتەوە

 کى شاعیرانەى بێ ئەوەى دڵێ

 ر دەبێتە چەمى خۆڵەمێش تا تا خۆ 

 هەر دەسووتێت و دەکوژێتەوە

 ئەوەى دڵێکى شاعیرانەى بێ 

 وەک ئەم زەمینە تا دەتوێتەوە 

 ( ٥٤٢، ل٢٠١٤ ،) هەڵمەت      ى ڕۆژدا دەسوڕێتەوە... ! بەدەور 
                             

پەیوەستک تایبەتمەندى شاعیر و  بە دڵێکى جیاوازەوە،  چڕکردنەوەى   ئاشکرایە ردنى  نەگرتووە، وەک  لەخۆوە سەرچاوەى 

شگوزەرانى کار لە دڵ دەکەن، بەڵام ئەوەى  دڵ سەرچاوەى ئارەزووەکانى مرۆڤە، شەوق جوانى و زرینگەى زێڕ و ڕابواردن و خۆ 

گشتیى،  ئارەزوى خۆشگوزەرانى  لە  پڕە  و  کەسیى  ئارەزووى  لە  خاڵییە  بێت،  و    دڵێکى شاعیرانەى  ڕەق  دوژمن  بە  پۆڵاینە؛  بەرانبەر 

لەڕێگ و مەزنترینى دڵانە، وەک  بەلاى هەڵمەتەوە: دڵى شاعیر گەورەترین  بۆیە   ،... نەرم و شل  یارانیش  پرسیارێکەوە  بەرانبەر  ەى 

 دەیخاتەڕوو و دەڵێت:   
  

 ڕاستە دەڵێن 

 ئاسمان شووشە مەرەکەبە و 

 ئەستێرەش هۆنراوەى خوایە 

 ڕاستە دەڵێن 

 اعیردڵى ش

 ( ٤٣٤، ل ٢٠١٤. ؟  ) هەڵمەتگەورەترین دونیایە..

ل و  ناژیت  خۆى  بۆ  لەخۆگرتووە،  گیانلەبەرانى  و  مرۆڤ  هەموو  شاعیرە،  دڵى  دونیا؛  خۆشگوزەرانى  گەورەترین  ەپێناو 

 خەڵکى تێدەکۆشێت، شوێنیان دەکاتەوە و منەتباریان ناکات، دایک ئاسا باوەشیان بۆدەکاتەوە.  

 

 وەندیی کەسیدا: لەنێوان سروشتبەرزى و بەرژەشاعیریى   3. 3

شاعیر نێوان  ناکۆکى  ڕوونکردنەوەى  بۆ  تایبەتە  شیعرێکى  کە  دوژمنایەتى''دا  داستانى   '' شیعرى  لە  و    هەڵمەت 

شاعیریی   بەوواتایەى  ناخەڵەتێنێت،  دونیا  ماڵى  و  هەیە  بەرزى  سروشتێکى  شاعیر  کە  ڕووندەکاتەوە،  ئەوە  تێدا  دەسەڵاتداران، 

شتایبە و  خۆنەویستانە  نە  تمەندییەکى  و  دەخڵەتێت  شاعیر  نە  هەوسبازى،  و  زێڕ  و  کۆشک  لە  پێخۆشترە؛  هەژارییەکەى  اعیر 

 کارى سەرەکى قەدەغەى شیعر و ناکۆکى نێوان شاعیر و دەسەلاتدارانە، دەڵێت: شیعریش بۆ پاشا دەچەمێتەوە، ئەمە هۆ 
 

 دەگێڕنەوە ... سەردەمانى کۆن و پێشوو

 داسەر بوو شاعیرێکى سەو 

 ئەى شاعیرى بەنگى و سەرچڵ ى گوت:  ێشایەک پ

 گەر مروارى هۆنراوەیەک بکە بە ئەوکى تاجمدا 

 چیا زێڕ و زیوت بۆ ڕۆدەکەم بە قەى باڵاى هەزار 

 فەرمان دەدەم کچان شیعرت لەمل بکەن لە جێى 

 خشڵ...!

 شاعیر بە برسیەتى نوست شەو 

 بۆ سبەینێ کە لە گیانى کرایەوە

 ۆلانەى کۆتى خەو قەفى ز 

 گاى کچە هەژارێکدا... وەستالەبەر دەر 

 هەموو زەوى بۆ نقوم کرد 

 لەبارانى هەورى زێڕینى هەڵبەستا 

 رەژنمن نازانم وەک باس دەکەن پی

 ( ٦١٨ ل ،٢٠١٤پاشا و شاعیر لەوڕۆژەوە بوون بە دوژمن ...!   )هەڵمەت، 

تووە، هەوڵیداوە بۆچوونەکەى  وەی حیکایەتى سەرزارى وەرگر هەڵمەت لەم دەقەى سەرەوەدا سودى لە تەکنیکى گێڕانە

رکۆن لێبداتەوە، پەیوەستى بکات بە  بەم چەشنە بخاتەڕوو، دوژمنایەتى نێوان دەسەڵاتداران و شاعیران بۆ ڕووداوێکى مێژوویی زۆ 

سایەوە سامانێک چنگ بخات و  نەچوونە ژێربارى داواى پاشاوە، کە شاعیر ڕەتى کردۆتەوە، بە شان و شکۆى پاشاوە هەڵبدات و لە

یست  ناوبانگ پەیدا بکات، سادەیی و هەژاریى و سەربەرزیی خۆى پێ خۆشتربووە و بە دواى وەرگر و چینێکدا گەڕاوە، کە لاى پێو 

لە   شاعیر  وایە:  تێڕوانینى  هەڵمەت  نەبێتەوە،  جێگەى  و  ئاوارەبێت  شاعیر  وایکردووە،  ئەمەش  هەر  بوونە،  نووسین  شایستەى  و 

دەبێت    سایەى ئاوارە  لێنانێن،  شیعرەکانیدا  ڕێزى  و  ناگرێت  بەخۆیەوە  کەس  شاعیر  خوێنەراندا،  لەسەرزارى  شیعریش  و 

 وەک دەڵێت:  دەسەڵاتدارانیش لەولاوە دژایەتى دەکەن،
 

 من و شیعر دوو ئاوارەین 

 دوو ئاوارە

 شیعر لە سەر زارى دڵدارەکاندا و 

 منیش لەسەر

 ( ٣٧١ل  ،٢٠١٤) هەڵمەت، ئا ئەم زەوییە خەمبارە...!    

مەت تێڕوانینى وایە: هەر دەقێک لە پێناو بەرژەوەندییەکى کەسى و بۆ دەسەڵاتدارن بنووسرێت، دەقێکى مردووە و هەڵ

دەسەڵاتى    شاعیریش؛ نەمانى  و  دەسەڵات  گۆڕانى  بە  و  دەبێت  پێ سووک  شاعیرى  چونکە  لێدێت،  بازرگانى  شاعیرۆکەکەى  وەکو 

 دا ڕووى کردۆتەوە و دەڵێت: قەکەش دەمرێت، وەک لەم دەقەپادشا و سەرکردەکە، دە
 

 شاعیرۆکە ترساوەکان 

 ئەى زەلامە بێ ناوەکان 

 ئێوەن 

 ئێوەن 

 هۆنراوەتان

 سپى سوڵتان...کرد بە ناڵى ئە

 داتان بە ئاو 

 داتان بە نان 

 داتان بە ماچ 

 داتان بە گان...

 ئەى زەلامە سواوەکان 

 کێ پێى وتن هۆنراوەکان 

 ...؟خشنە شا و خەلیفە خەساوەکانبب

 بۆچى تاجى شا پیرۆزە...

 یا کڵشى چەوساوەکان...؟

 ئەو تەپڵەى کە ئێوە لێى دەدەن دەدڕێ...

 ڕۆژێ دادێ 

 و قەڵاى هەموو شایەک کۆشک 

 خاپوور دەکرێ 

 جا ئەو ساتە...

 کێ هۆنراوەکانتان دەکڕێ...

 ئەى زەلامە پواوەکان...

 ( ١٦٣ -١٦٢ل  ،٢٠١٤ان ... ) هەڵمەت، ئەى شاعیرە پێڵوەک

 

 کەواتە بە لاى هەڵمەتەوە: 

 ێت.شاعیرى دەربار؛ بەهیچ شێوەیەک سەنگى نییە و لەگەڵ ڕوخانى دەسەڵات؛ ئەویش دەڕوخ  .أ

دەسەڵاتداران بە هەموو شێوەیەک ڕێگرى لە شیعر دەکەن، تەنیا ئەو شیعرانە نەبێت، کە بە شان و باڵیاندا هەڵدەدات،   .ب

 ت، شاعیر نییە، بەڵکو '' شاعیرۆکەى بازرگانە''. هەڵمەت ئەوەى ئەم کارە بکا بەڵام لاى

دە . ج بەسەر  شیعرە،  کاریگەرى  هێزى  لە  دەسەڵاتداران،  و  شاعیر  بۆ  دوژمنیاتى  شاعیرە  نەچوونى  هەروەها  سەڵاتیانەوە، 

 ژێربارى داوایان.  

 پێگە و ڕۆڵى شاعیر:  4. 3

بەسە ڕۆڵى  و  پێگە  و  دەقە  داهێنەرى  تێڕوا شاعیر  هەڵمەت  هەیە،  دەقەوە  و  ر  شاعیر  سایەى  لە  ڕەخنەگریی  کاری  وایە:  نینى 

پلە  بەو واتایەى  ئەگینا کێ ڕەخنەگر دەناسێت،  پلە و پایەى شاعیرەوەیە،   بەرهەمەکەى سەریهەڵداوە،  لە خوار  و پایەى ڕەخنەگر، 

 دەڵێت: 
 

 ئەگەر شاعیر نەبێ           کێ کێ ...کێ

 ( ٧٨١، ٢٠١٤)هەڵمەت،             ڕەخنەگر دەناسێ         

مەبەستى هەڵمەت لەم دەربڕینەدا، زیاتر وەک دیاریکردنى پێگەى شاعیر و ڕەخنەگرە وەک خۆى، دەیەوێت بەرپەرچى  

م بۆچوونە بداتەوە، کە بەشێک لە وەرگر و ڕەخنەگران پێیانوایە: ''ئەمە ڕەخنەگرە، گیان بەدەق دەبەخشێت''، هەڵمەت یش پێى  ئە

تەوە و ڕەخنەگران بە وردبوونەوە لێى؛ پلەى ئێستاتیکى و قووڵى واتاکەى شیدەکەنەوە، ئەگەر  نەخێر ئەوە شاعیرە؛ دەق دەخاوایە:  

 ڕەخنەگر لە سایەى دەقەوە بووە بە ڕەخنەگر. شاعیر نەبێت، دەق نابێت، 
 

 شاعیریى و شێتى:  5. 3

لە شێتى، بەڵام کام شێتى؟!؛ شێتێتییەکى دا نێوان کەسێکى شێت و    هێنەرانە، جیاوازى سەرەکى لەشاعیریی چەشنێکە 

هونەرمەنددا  شێتێکى  و  شێت  کەسێکى  نێوان  لە  هاوبەش  چونکە)خاڵێکى  داهێنانە،  هونەرمەنددا  خۆ    شێتێکى  ئەویش  هەیە، 

و بەشکۆ و بە    دابڕاندنە لە جیهان، کە ئەم خۆ دابڕاندنە بۆ کەسى شێت دەبێتە زیندان، بەڵام بۆ هونەرمەند دەبێتە ساتێکى مەزن

لەگەڵ کەسانى ئاساییدا    -لە ڕفتار و گوفتاردا-(، جیاوازى هەڵسوکەوتى شاعیرانەى شاعیر  ٦٢-٦١، ل٢٠١٨،  Sirvry& Meyerبەرهەم()

کردوونى    جۆرێک وتنى...  ڕاستى  و  یاخیوون  و  لەمەرگ  چاونەترسى  و  شاعیر  بلیمەتى  ڕاستیدا  کە  بەخشیوە،  بەشاعیر  نامۆیی  لە 

بێ پەردەى ترس و سود و زیانى    -شێت و منداڵ  –نداڵ(، لەبەرئەوەى هەردووکیان  ەنى:) ڕاستى لە شێت، یا لە مبەشێت، کورد وت

هەڵمەت شانازى بەو شێتییە دەکات، چونکە جگە لە ڕاستى و چاونەترسى و بلیمەتى و  خۆیان دەدوێن و ڕاستییەکان دەگێڕنەوە،  

بکاتەوە، کە کێ شێتە، خۆى، یاخود ئەوانەى  ە دەیەوێت بۆ هەمووان ڕوونى  ناخودپەرستى خۆى هیچیتر ناگەیەنێت بۆى، هەر بۆی

 بۆ سودى خۆیان هەوڵدەدەن، دەڵێت:

 گەر شێتیش بم شێتى پارە و دینار نیم

 گەر شێتیش بم شێتى کۆشک و تەلار نیم 

 بۆچى منیش وەکو ئێوە

 شێتى مێز و ئەسکەمیلم 

 بۆچى منیش وەکو ئێوە

 شێتى شێوەى ئۆتۆمبیلم 

 بۆچى منیش وەکو ئێوە

 ەوى باڕەکانم شێتى ش

 شێتى سەماى کچى تیاترۆى شارەکانم

 بۆچى منیش وەکو ئێوە شێتى ناوم... 

 ( ١٢٠ - ١١٩، ل٢٠١٤، ...؟       ) هەڵمەتیا من شێتى تروسکەیەک هەتاوم

نازانێت، کە بە شێت لە    گەلەکەیدا دەبنێتەوە، بۆیە خۆى بەو شێتەبۆ  هەڵمەت شێتى خۆى لە دڵسۆزى خۆى و ئازادى  

  لەگەڵ ئەوان بەراورد دەکات، چونکە کەسێکى خۆنەویستە و پێچەوانەى گشت ئەوانەیە، کە   خۆى  یانداوە، بە گومانى ئەگەرى قەلەم

شێتى پارە و تەلار و  خۆشڕابواردن و ناوبانگ و...تا دواین، هەڵمەت ئەگەرچى بە گشت قسەدەکات و ڕووى دەمى لە هەمووانە، کە  

پێ بە   وا  بەڵام  دەدوێت،  بە  ''ئێوە''  خۆیان  کە  بێت،  کەسانێکەوە  لاى  شتێتیەتى  دانەپاڵى  ناتۆرەى  و  ڕەخنە  بەرپەرچى  لە  دەچێت، 

شاعی و  خەمخۆر  و  و  ڕۆشنبیر  خۆیان  کە  دەکات،  شاعیرانە  لەو  نەفرەت  شوێنیتریشدا  چەند  لە  چونکە  سەردەمدا،  لەو  زانیوە  ر 

بۆ پارە و ناوبانگ فرۆ  نەیانتوانیوە گۆڕانکاقەلەمەکەیان  بۆ  شتووە و  لە ژیانى کۆمەڵدا دروست بکەن و تروسکە هیوایەکى  رییەک 

کە بە ناڕاستەخۆ هەموو    –ن، بۆیە هەڵمەت بە شانازییەوە بە یارەکەى  بەدیبهێنن، کە ئەوپەڕى شەرمەزارییە و شێتى بێ هۆش ئەوان 

 شێتە، بڵێ: بەڵێ شێتە. گەر وتیان '' لەتیف هەڵمەت'' دەڵێت، شێتى من جێگەى شانازییە و ئە  -کەسێکى پاک دەگرێتەوە

 کچێ... ئەگەر ئەمجارە وتیان دڵدارەکەت 

 شێتە... 

 ...ئەگەر ئەمجارە وتیان: لەتیف هەڵمەت شێتە

 پێیان بڵێ: شێتى ... منە... شێتى بارانێکى ترە... 

 شێتى بەهارە... بەهارى کورد.. 

 ... 

 تۆش هەر بۆ منى و 

 رە شێتەم منیش ئەو شاعی

 کان کە لمى هەموو ڕەشەبا

 چەمى هۆنراوەم لێخن ناکات و 

 پەڕ و باڵى سیمرخى ئەندێشەم 

 ناوەرێنێ و 

 چاوى ڕوانینم ناخاتە گڵ و 

 ( ٢٠٢، ل٢٠١٤، ستە بارانى ئەوینم        ) هەڵمەتهەورى شە
 

نا دروست  بیروباوەڕەکانم  لەسەر  کاریگەرى  هێزێک  هیچ  ،کە  شێتەم  ئەو  من  هیوام  واتە:  کێوى  ناتوانێت  کات، 

ئەندێشەمدا  لەبا لە  ڕێگەیەم،  ئەو  بکات، چونکە من شێت و شەیداى  پێ چۆڵ  ئازادییم  ڕێگەى  و خۆشەویستى  ئەوین  ربەرێت، 

 اوە و دەریایەکە لیخن نابێت. چەسپ

 کەواتە: 

 شاعیریی چەشنێکە لە شێتى، بەڵام شێتێکى داهێنەر و خۆنەویستە. .أ

 یەکى ڕۆشن سەرچاوەى گرتووە.رەوە بۆ ڕێگەیەکى دروست و هیوا شێتى شاعیر لە ئەوینى شاعی .ب

 

 : ئەنجام. 4

تێناکۆشێ .1 کەسییەکانیدا  بەرژەوەندییە  پێناو  لە  خۆنەویستە،  کەسێکى  پێناو  شاعیر  لە  هەوڵێکى  هەموو  بەڵکو  ت، 

 دەدات. هەوڵاندا  ەکانیێناو بەرژەوەندییدایە و دەگرێتەبەر، بە تایبەت لایەنگرى چەوساوەکانە و لە پ پەرژەوەندى گشتی

ه .2 و   شاعیریی  خەمخۆری  و  دڵسۆزی  لە:  خۆى  کە  شاعیر،  بە  دەیکات  تایبەتە  هەستە  ئەم  جیایە،  و  تایبەت  ەستێکى 

دەبینێتەوە، خۆڕسکانە لە دڵى چەسپاوە و سروشتیانە پارێزگارى   دات وەرگرتن و یاخیبوون و شێتى ...ڕاستگۆیى و هەڵوێس

 لێدەکات. 

داه .3 تۆپکى  سەر  بکرشاعیر  فەرامۆش  ناکرێت  و  دواى  ێنانەکەیە  لە  ڕەخنەگر  و  وەرگر  ڕەنجییەتى،  بەرهەمى  دەق  ێت، 

 ئەوەوە دێن.  

ترسنۆکەکا .4 بۆ  و  مەترسیدارە  ڕێگەیەکى  تەنانەت  شاعیریی  و  مەرگ  لێوارى  تا  شاعیر  خودى  شاعیریی  چونکە  ناشێت،  ن 

 مەرگیش دەبات. 

شاعیر   .5 نا  بۆ  زاراوەى  کۆمەڵێک  هەڵمەت  ب  –لەتیف  ناشاعیرنکە  بازرگان،   بەکارهێناوە،  -ەلایەوە  شاعیرۆکەى  لەوانە: 

شاعیر  هەزارڕوو،  شاعیرى  شاعیر،  فەریکە  مەست،  شاعیرى  خەساو،  شاعیرى  ترسنۆک،  لێبووکشاعیرى  کە  ...ى   ،

شاعیرى  ڕاستەقینە و ئەرکى ڕاستەقینەى شاعیر، بەلایەوە ئەوانە شاعیرنین، بەڵکو    ىمەبەستییەتى جیایانبکاتەوە لە شاعیر 

 لە وتنى ڕاستییەکاندا، کە هیچ یەک لەوانە؛ لەگەڵ تایبەتمەندى شاعیر نایەنەوە و ناگونجێن.   دەربارن، یاخود ترسنۆکن 

 

 : پەراوێزەکان.  5
"چەمکى شاعیر، شیعر، وەرگر   (١) ناونیشانى:  بە  تێزێکى دکتۆرا  لە  کورد  ، توێژینەوەیەکى هەڵێنجراوە  دەقى شیعرى  شاربا ی لە  و  ی جەمال  ژێڕى 

 هەڵمەتدا".  عەبدوڵڵ پەشێو و لەتیف  
دایاناوە، شێتى شاعیر بەو      شێت    ، چونکە کاتێک لە بارەى شاعیر دواون، وەک کەسێکىوەچەمکى شاعیر ڕاستەخۆ پەیوەستە بەم سێ چەمکە   (٢)

و   یاخیانە و سەرکێشیانە دەیکات  کە شاعیر  پەیوەستە،  سەیرانە  و گوتە  بەهرەمەندییجیاوازبوونەى هەڵسوکەوت  ەکەى  دەریدەبڕێت، هەروەها 

بەست لە هونەرمەندانەش ئەوە  سروشتی لێى بەدەرکەوتووە و جیاواز لە خەڵکانیتردا دەرکەوتووە، مە بە شێوەى  ئەو جیاوازیانە دەگرێتەوە، کە  

ەى شاعیر بە یەکەوە سەیرکراوە و  لە ڕێگەى ئەزموونەوە وەک پیشەیەک هونەر دەنوێنێت، زۆربەی کات بەهرەمەند و هونەرمەندان   ؛دەگەیەنێت

 .لەم ڕووەوە پێیبەخشیراوە
)محمد  (٣) پێغەمیەر  فەرموودەیەکى  لە  دەکات،  بەندەکانى  هاوکارى  چاکەدا  کاری  لە  ڕەسول    خودا  شاعیرى  یارمەتى  خودا  کە  هاتووە،  ص(دا 

انَ بِرُوحِ  )داوە، وەک دەفەرموێت:  ى )حسان بن ثابت( ،  )ناصیف(  يفَُاخِرُ عَنْ رسَُولِ اللَّهِ صَلََّّ اللَّهُ عَلَيْهِ وَسَلَّمَ   القُْدُسِ , مَا ينَُافِحُ أوَْ إِنَّ اللَّهَ يؤَُيِّدُ حَسَّ

بێ٢٨٣، ل١٩٧٥ تێڕوانینە  بەم  ئیسلامیشدا  ت،  (،  ئاینى  توانا لە شیعرنووسیندا  شاعیر  لە  و  سەرەڕاى  دەرەکی    پیشەیی  هاوکارییەکى  زانستییەکەى 

 .یارمەتى دەدات
 '' لە شیعرێکیدا دەڵێت:   ١٩٤٩ -او اعیرى تازەگەرى دانیمارکى'' نیلس ه ش (٤)

 )شیعر بۆ ترسنۆکەکان نییە! 

 شیعر دەبێت وەک نووکى ڕم ڕاستگۆ بێت 

 یەک بێت لە ڕاستى و فریودانێکى گونجاوتێکەڵە 

 (   ٨٩، ل ٢٠١٦، ) هاو     پاشان شانازى دەکەیت( 
ژار و چەوساوەکانى دونیادا هەموو کارێک دەکات، دەمى سکاڵاى  کى زۆر لاسار دەناسێنێت، لە پێناو هە هەڵمەت لە دەقێکدا خۆى بە شاعیرێ( ٥)

 دەرگاى خودا، وەک دەڵێت: هەژارانى هەموو جیهانى پێیە و دەیباتە بەردەم  

 من شاعیرێکى زۆر لاسارم

 شکاتنامەى هەژارانى هەموو زەویم 

 پێیە و

 ( ٣٨٥، ٢٠١٤، مەت) هەڵ          بۆ لاى خواى دەبەم
و    تلەباران دەکرێلگو ( ئەدیب و شاعیرى بەناوبانگى ئیسپانییە، لە کاتى کۆدەتا و شەڕى ناوەخۆیی وڵاتدا  ١٩٣٦  -١٨٩٨ا لۆرکا )  )فیدیریکۆ گاریت  (٦)

تى شەڕەگا ناوبانگى هەیە و وەک  ، چونکە وڵاتى ئیسپانیا بە وڵا یە   "لۆرکا "ڕووى دەمى لە  بە تایبەت    (، بۆیە هەڵمەت١٢، ل٢٠١٢دەکوژرێت( )جیلَّ  

و    ە دیارى ئەو وڵاتەیەساڵانە دووبارەى دەکەنەوە، هەروەها لۆرکا بە شاعیرى ئازادى و لایەنگى چەوساوەکان ناسراوە و شاعیرى هەر   کلتورێک

 دەیەوێت گلەیی ئاڕاستە بکات.
من   (٧) لە  خۆبەختکردنەى  هەستە  ئەو  کە  دەهێنێتەوە،  خۆى  بە  نموونە  حەزێک-داڵییەوە  هەڵمەت  گەڵاڵەبووە،    -وەک  هۆکارەکەشى  لەلا 

 پەیوەستبووە؛ بە خۆشەویستى نیشتمانەوە، وەک لە شیعرى '' شاعیر''دا دەڵێت:

 هەر مناڵ بووم 

 حەزم دەکرد بم بە شاعیر 

 هەر بە مناڵى سوێندم خوارد 

 بە گوڵێک و چنگێ خۆرى کوردستان 

 ( ٤١٥ل، ٢٠١٤ ، ت) هەڵمە            وشە بکەم بە ئاگر      
     ( دێت.٣٨٠ل  ،٢٠٠٥خاڵ)تاشەبەردى گەورەى قەد شاخ( (، یاخود بە واتاى )٦٦١ل ، هـ١٣٦٩هەژارد، بەردى زل، )کەڤر بە واتاى )بەر  (٨)

 

 : لیستى سەرچاوەکان. 6

 . (٣٦:٦٩ یس،  قورئانى پیرۆز،) -

 كوردى:  زمانى  به  رچاوهسه 

 (، چاپخانەى سارا. ١٩٧٠ -١٩٢٠ان لە تێڕوانینى شاعیرانى کورددا)، چەمکى داهێن٢٠٢٠ ،ئەحمەد، دیلمان قادر -

 .، سلێمانىمنج، چاپى دووهى گه ردى، چاپخانه زيزگه رى شيعر، و: عه ، هونه ٢٠١١، ستورهئه  -

 ، کۆمار، وەرگێرانى لە ئینگلیزییەوە: د. محەمەد کەمال، چابخانە ؟. ٢٠٠٨، ئەفلاتون -

 ەى ئەندێشە.   مۆ، مرۆڤى یاخى، چابخانەى تاران، بڵوکراو ، ئەلبێر کا ٢٠١٦، بەرزنجى، ئازاد -

 . غداى زانيارى عێراق،  به ى كۆڕ وى كردن، چاپخانه يڕهسازى مێژوو و په خنه ، ڕه١٩٨٣، ن سه سير،)د.( كامل حه به  -

لە ڕوانگەى شاعیرانى کلاسیکى کوردەوە کرمانجى خواروو وە ٢٠١٦  ،تاقانە، پشتیوان ئەسعەد کەریم - نامەى ماستەر، زانکۆى    ک، شیعر  نموونە، 

 هەولێر.  -سەلاحەدین

 ەولێر. ، لۆرکا شاعیرى نەمرى ئیسپانیا، و: عەبدولڕەزاق بیمار، چاپخانەى ئاراس، ه٢٠١٢جیلَّ، ج.ل.   -

 ولێر.  م، هه ، چاپى دووهردهروهتى په زارهى وهنگى خاڵ، چاپخانه رهه ، فه ٢٠٠٥ ،دىمه شێخ محه   ،خاڵ -

 ولێر.تى خوێندنى باڵا، هه زارهى وهب، چاپخانه دهكانى ئه رهبى كوردى و هونه ده، ئه ١٩٨٩ ، وكريه سوڵ، )د.( شڕه -

 (. ١٠٠چێژ و جوانى بۆ هەمووان، گۆڤارى ڕامان، ژ: ) -انى، شیعر بۆ چێژ و جو ٢٠٠٥، ڕەنجدەر، سەباح -

ئەمەیە  ٢٠١٧،  ڕووشدى، سەلمان - ئەدەبیات  ناود  –،  ئەدیبى  لەگەڵ سى  حەگفتوگۆ  چاپخانەى  فەتاح،  پێشەوا  و:  جیهانى،  بڵوکراوەى  ارى  مدى، 

 دەزگاى ئایدیا.  

 . ٣٣ولێر، ژ:هه -دينلاحه بى كورديدا،  گۆڤارى زانكۆ، زانكۆى سه دهى ئه خنه ڕهك له يه له سه ك مه ى شيعر وهرچاوه، سه ٢٠٠٨، رێز سابير، )د.( په  -

 دەبى، چاپخانەى هێڤى، هەولێر.، ڕەخنەى ئە٢٠١٧، گەردى، )پ.د( سەردار ئەحمەد -

 بڵوکراوەى ئەندێشە.  –، شیعر بۆ ترسنۆکەکان نییە، و: ئالان پەرى، چاپخانەى تاران ٢٠١٦ ،هاو، نیلس  -

 هران. ، ته یەکەم ى سروش، چاپى وهفارسى(، بڵوكردنه  -)كوردى بۆرينه نبانه هه   ،تاوىهه ١٣٦٩، ژارهه  -

 ى غەزەلنووس. ەڵمەت، چاپخانەى تاران، بڵوکراوەى ناوەند، دیوانى لەتیف ه٢٠١٤ ، هەڵمەت، لەتیف -

 (. ١٢٥شیعرییە، گوڤارى ڕامان، ژ: ) –، ڕاستى ژیربێژییەکى مەست ٢٠٠٧هەندرێن، -

 غدا.ى الزمان، به زيز، چاپخانه ميد عه رى شيعر، و: حه ، هونه ١٩٧٩، هۆراس -

-  Sivry& Meyer ،Sophie De, Philippe . ،کاوە عەباس بەدرى، چاپخانەى کارۆ.  ، هونەر و شێتى، و:٢٠١٨ 

 بى: رهزمانى عه به  وهرچاسه

 .، بيروت٤دارالفكر، ط: ، ٥، التاج الجامع للاصول فى احاديث الرسول، ج:١٩٧٥، الشيخ منصور علَّ ، ناصيف -

 سعودية.  -ير، جامعة: أم القرى، الاسس الجمالية فى النقد الادبي عند الجاحظ، رسالة ماجست ٢٠٠٢، رضية بنت عبدالعزيز بن شعيب  ،تكروني -

 العربية، تونس.  ، معجم مصطلحات الادبية، الموسسه ١٩٨٦،يمابراه ،فتحى -

 ، المنجد الوسيط، دارالمشرق، بيروت.٢٠٠٣، (دارالمشرق )المحررون: انطوان  ،نعمة و اخرون  -

   .ي، قاهرة، دارالكتاب الاسلام٣كليات، ج: .؟سنة   ،الكفوي، لابي البقاء ايوب بن موسى الحسينى -

 .، دار المعرفة بيروت٤القاموس المحيط، ط: .سنة ؟ ،بن يعقوبالفيروز ابادى، مجدالدين محمد  -

 ، دارالرشاد الحديثة.  ١مجلة: تراث الانسانية، المجلد: فن الشعر لبوالو، .رويش، علَّ )د.(، سنة؟د -

 زمانى فارسى:  بهرچاوه سه

 .، چاپ گستر، ط: دوم٩، جلد: دهخدا هـ.ش، لغت نامه ١٣٧٧علي اكبر ،دهخدا -

 ملخص 

من القديم وإلى يومنا هذا؛ ومن  المتنوعة ومصادر هذا الإبداع؛ نظر اليه من وجهات وزواية مختلفة،    -الشعرية -مصطلح الشاعر؛ بفضل إبداعاته                 

ه  والى  دوره  وهذا مرتبط بأختلاف وجهات النظر حولأكثر الموضوعات القابلة للنقاش ومن أهم ماعرف به: المجنون، مبتكر أو مبدع، صاحب موهبة وخبرة، 

 ومكانتة  الإبداعية .

ديث، وكان له دور بارز في تجديد النص الشعري الكوردي. وقد تحدث في أشعاره  لطيف هلمت؛ أحد لشعراء المبدعين  في الأدب الكوردي الح               

ة أحيانا أخرى، لذلك تسعى هذه الدراسة إلى طرح وترتيب تلك  اء بطريقة مباشرة أحياناً وغير مباشر عن خصائص الشاعر ومهامه، وقام بالتعبير عن هذه الآر 

 الآراء وتحليلها.

من: مقدمة، ملخص للبحث، فصلين، الفصل الأول بعنوان: "مصطلح الشاعر والآراء المختلفة حوله"، تم فيه التحدث عن مصطلح   الدراسة مكونة                

والإنسان الطبيعي، الشاعر والحقيقة" تم فيه التحدث عن الجوانب المختلفة والآراء الشتى عن الشاعر عند شكل نظري في مبحثي بعنوان: "الشاعر  الشاعر ب

الشعراء  الفلا  عن  لطيف هلمت  آراء  الفصل  لطيف هلمت" وضمن هذا  عند  الشعري  النص  الشاعر في  بعنوان: "مصطلح  الثاني  والفصل  والنقاد.  في  سفة 

الش بعناوين: " لماذا  الشاعرية بين مصلحة المجتمع والمصلحةالشخصية، دور ومكانة الشاعخمسة مباحث  الإثارية،  الشاعرية أم  ر،  اعر ليس من الجبناء، 

 ربية والإنجليزية.الشاعرية والجنون(. وفي نهاية البحث تم عرض أهم النتائج ، وتليها قائمة المصادر والمراجع، مع ملخص مترجم للبحث باللغة الع

Abstract 

The concept of the poet; Thanks to his invention—poetry—difference, function and source of 

invention; It has been viewed from many perspectives, from ancient times to the present; It has been identified as 

crazy, innovative, talented and experienced, depending on its different views and the role and position of his 

innovation. 

Latif Helmet; He is one of the most innovative poets of contemporary Kurdish literature and has played 

a significant role in the innovation of Kurdish poetic texts, he has spoken extensively about the characteristics of 

the poet and its duties in his poems, in which he has expressed his opinions and understandings about the poet 

directly and indirectly. In this study it is attempted to organize, present and analyze them. 

The research consists of: introduction, abstract and two sections: the first section is entitled: "The 

concept of the poet from different perspectives", theoretically about the concept of the poet in two themes are 

discussed and entitled by (Poet and Ordinary Human Being, Poet and Truth) in which the different aspects and 

different views of the poet from the perspective of philosophers and critics are presented. The second section is 

entitled: "The Concept of the Poet in Latif Halmet’s Poetic Text", Latif Halmet's views on the poet are presented 

in five topics entitled: (Poetry is not for the cowards, poetry or sadness, poetry between pride and personal 

interest, the position and role of the poet, poetry and madness). In conclusion, the results of the study are 

summarized in five points. Then the list of references used is presented, and the abstract is available in Arabic 

and English. 

